
MAS-CHALCH 
   

Infuormaziun a reguard il Mas-chalch da Sent 
 

 

- Cumpara tanter ils 20 e 25 da mincha mais. 

- Ils texts ston gnir tramiss o dats giò fin ils 15 dal mais a Mina Mader madertrans@bluewin.ch  

- Il mas-chalch dess gnir pichà oura e distribui in lös publics. El po gnir retrat in seguaints lös: büro da 

turissem, butia da Plaz, furnaria Benderer, bacharia Zanetti, furnaria Clalüna, Grotta da Cultura e butia 

Schlerin Cafè creativ. 

- Ils texts ston esser scrits in rumantsch (ev. rumantsch e tudais-ch) e nu das-chan esser massa lungs. 

- Per societats sun las publicaziuns gratuitas, per privats cuosta frs. 20.-. 

- Ils texts pel mas-chalch vegnan ramassats da Mina Mader. Scha pussibel giavüschaina texts in fuorma 

digitala. 

 

ARRANDSCHAMAINTS 
 

Societats chi vöglian publichar arrandschamaints han seguaintas pussibiltats: 
a) Mas-chalch da Sent : tenor infuormaziuns sülla prüma pagina 
b) Pagina dad internet www.sent-online.ch: annunzchas per mail a Cla Rauch, cla.rauch@bluewin.ch 
c) Chalender d’arrandschamaints da la destinaziun turistica: 

www.engadin.com => "Allegra das Veranstaltungsmagazin" => Veranstaltungen erfassen 
opür 
https://www.engadin.com/de/planen-buchen/allegra-veranstaltungsmagazin 
Quellas occurrenzas vegnan publichadas eir ill’Allegra, schi sun annunzchadas avant il termin da la 
fin da redacziun da l‘Allegra. 

 

AVIS - Adöver chaistas nairas  
Il cumün da Scuol nun ha plü adöver pellas chaistas nairas. Societats chi lessan publichar lur occurrenzas 
ed infuormaziuns illas chaistas nairas pon manar avis in fuormat A4 pro Mina Mader adüna il marcurdi. Ils 
avis vegnan plazzats adüna la gövgia illas chaistas nairas. 
 

 
 
 
PER NOSSAS SENIORAS - PER NOSS SENIORS 
 
 
Davomezdi da film cun Karl Andersag, Tarasp  
    

Venderdi, als 8 marz 2024  

A las 14.00 illa Chasa Misoch 

Davo cafè e tuorta 

Infuormaziun ed annunzcha fin 4 dis avant a Chatrina Ritzmann, 081 864 93 59 

 

Adüna il lündeschdi, a las 14.00 in Chasa Misoch: Gimnastica per las duonnas, Pro Senectute, manadra 

Elisabeth Poo, tel. 081 864 18 20  

 

Adüna il marcurdi a las 14.00 in Chasa Misoch: Società da duonnas  

infuormaziun: Dorathea Stupan, tel. 081 864 04 75 

SOCIETÀ D’ÜTIL PUBLIC – concerts illa baselgia da Sent - https://sent-concerts.ch/konzerte 
Ingüna reservaziun da plazzas - la chascha es averta ün'ura avant il concert. 

   
Sonda, als 2 marz 2024 a las 17.00, CHF 25.- 

« STRINGS AND PLATES » 

Fadrina Conrad – guitarra, Mischa Weiss - marimba 

Ils duos giuvens talents da musica da Sent e da Fideris as ris-chan in nouvas sferas musicalas e cumbinan 

la varietà da la marimba e la guitarra. In ün program varià muossaran els lur capacitats cun literatura 

classica per marimba, songs da pop ed agens arrandschamaints. 

 

Venderdi, als 29 marz 2024, a las 17.00, CHF 25.- 

CONCERT PEL VENDERDI SONCH : SOLO DA CELLO 

Orlando Theuler – cello 

Il musicist uriund da l’Argentinia ha fingià pudü tour incunter divers premis musicals. Sco regal pel Venderdi 

Sonch ans preschantara’l quatter  stupendas ouvras per cello solo. L’acustica stupenda da la baselgia da 

Sent portarà in ün möd magic ils tuns chods, combels dal cello.  

 

 

 

GROTTA DA CULTURA – infuormaziuns detagliadas i’l Allegra e suot http://www.grottadacultura.ch  
 

Gallaria e bar-café / Galerie und Bar-Café  
mardi  e  sonda / Dienstag und Samstag 17:00 -19:00 
Nus ans allegrain da Lur visita! 

 

Exposiziun 

„La bellezza da la passagerità“ purtrets d'öla e dad acril da l'Engiadina i'l gir da l'on, da Nicolas Neumeier.  

Sonda, 13-01-2024 fin als 09-04-2024 17.00-19.00 Grotta da cultura, Schigliana. Entrada libra. 

Il proget d'art da Nicolas Neumeier „La bellezza da la passagerità“ explorescha la colliaziun chafuola 

tanter la natüra da l'Engiadina e'ls sentimaints umans. El invida al aspectatur da reflettar sur da la natüra da 

la vita e dal müdamaint. Inspirà da la passagerità da noss'existenza exprima l'artist da Scuol la resonanza 

emoziunala dals contuorns natürals in si'ouvra . 

Las ouvras sun pitturadas in diversas tecnicas, cun culurs dad öla e dad acril, sün palperi e sün taila. 

www.achill.ch 

 

 

 

CORPORAZIUN EVANGELICA SENT 

Cults divins 

DUMENGIA, 10 MARZ 
Cult divin  
10.00, tudais-ch, rav. Hans-Peter Mathes 
Orgel: Esther Reinalter 
 
DUMENGIA DA LAS PALMAS, 24 MARZ  
Cult divin da Confirmaziun 
10.00, rumantsch/tudais-ch, rav. Maria Schneebeli 
Orgel: Aita Biert 
Las confirmandas ed ils confirmands sun:  
Laura Andrighetti, Nora Sedlacek, Flurin Zanetti, Sven Ebben 

VENDERDI SONCH, 29 MARZ 
Cult divin  
10.00, tudais-ch, rav. Hans-Peter Mathes 
Orgel: Urs Wittwer 
 
DUMENGIA, FESTA DA PASQUA, 31 MARZ 
Cult divin da Pasqua 
10.00, tudais-ch, rav. Hans-Peter Mathes 
cun Soncha Tschaina e battaisem da Romina Etter 
Orgel: Urs Wittwer 
 
19.00, Eucharistiefeier 
Pfarrer Christoph Willa 
Orgel: Peder Vital 
 

Ecumena regiunal 
DUMENGIA, 3 MARZ 
Di d’urazchun mundial ecumenic illa baselgia catolica Scuol 
16.45, gruppa da duonnas da l’Engiadina Bassa ed üna classa primara da Scuol cul catechet Iwan Damerow 
La liturgia deriva da la Palestina 
 

Quaraisma 
Gegünar i’l minchadi 
I dà differents motivs per gegünar: solidarità cun glieud chi patischa fom, far alch per la sandà, per as 
deliberar internamaing o simplamaing perder ün per kils. Id es istess perchè cha Vo laivat far l’experimaint 
dal gegünar, Vo eschat invidadas ed invidats cordialmaing a noss’eivna da gegünar.  
Creschüdas e creschüts da buna sandà, cun o sainz’experienza da gegünar sun bainvissas e bainvis. 
La Corporaziun evangelica Sent spordscha ün’eivna da gegünar in gruppa, gegünar as poja imprender, in 
gruppa esa plü simpel. 
Ün’eivn’avant, lündeschdi, 11 marz, a las 19.30 esa ün uschedit pre-inscunter sainz’obligs illa saletta da la 
chasa pravenda. Qua as survegna infuormaziuns ed i vain scleri dumondas.  
Il gegünar cumainza cun 2-3 dis da dis-chargiar, i’s cuntinua cun 5 dis gegünar cumplessiv (in nos cas es 
quai baiver schüs) e finischa cun 2-3 dis dar structura. 
Dis da dis-chargiar: 14-16 marz, gegünar 17-21 marz, dar structura: 22-24 marz  
Mincha  saira da las 18.30-19.30 daja la pussibiltà da s’inscuntrar e barattar experienzas. 
Vo pudaivat s’annunzchar fin als 11 marz per mail a hpmathes@bluewin.ch o per  
telefon 079 583 79 56. 
Cordialmaing 
Rav. Hans-Peter Mathes, rimplazzant in pravenda 
 
 
 
Adressa:  
Corporaziun evangelica Sent 
Hans-Peter Mathes, Avant Baselgia 80, 7554 Sent 
telefon 079 583 79 56, hpmathes@bluewin.ch 
o Barbla Buchli, Avant Baselgia 75, 7554 Sent 
081 864 02 78, barbla.buchli@bluewin.ch 

Chalandamarz a Sent in gövgia, ils 1. marz 2024 
 
Urari dal cortegi ufficial: 
Crusch  ca. 07:00  (scolarAs da 5-9avla) 
Sur En (cumün)   ca. 07:35  (scolarAs da 5-9avla) 
Sur En (camping)  ca. 07:50  (scolarAs da 5-9avla) 
Sent (Avant Baselgia) ca. 08:50  (tuot la scoula + scoulina) 
Schigliana  ca. 09:30  (tuot la scoula + scoulina) 
Chascharia  ca. 11:30  (tuot la scoula + scoulina) 
 
Traget Sent:  
Avant Baselgia - Bügliet - Sala - Stron - Surataglia - Vidos - Schigliana - Archas 
sura - Archas - Schigliana (cun marenda per minchün) - Bügl süt - Curtin sura - 
Curtin - Plazzetta - Saglina - Foura da Büz - Chasellas - Plaz – Chascharia 
 
Bal da pitschens in chasa da scoula:  
14:00-18:00 e 20:00-24:00 (entrada libra); prolungaziun fin a las 02:00 per 
creschüts 
 
 


